
Pôle Document numérique – MRSH – Université de Caen Normandie – consulté
le 10/05/2024

Page 1 / 1

S C R I P T A

Numéro Scripta :  4053

Auteur(s) : Philippe II Auguste, France (roi)

Bénéficiaire(s) : bourgeois, Rouen (ville)

Bénéficiaire(s) : bourgeois, Paris (ville)

Genre d'acte : charte

Authenticité : non suspect

Datation : 1210, janvier

Lieu d'émission : Gisors

Action juridique : autre

Langue du texte :  latin

Analyse
Philippe [II], roi de France, notifie l’accord conclu entre les bourgeois de Paris et ceux de Rouen.

Tableau de la tradition

Éditions principales

a.   Delisle  Léopold, Cartulaire normand de Philippe-Auguste, Louis VIII, Saint-Louis et Philippe le Hardi, Caen,
Hardel (MSAN ; 16, 2e série, 6, p. 160-390), 1852, n° 171, p. 28 et p. 296.
b.   Boussard  Jacques, Monicat  Jacques, Samaran  Charles, Recueil des actes de Philippe Auguste, roi de France,
t. 3, années du règne XXVIII à XXXVI (1er novembre 1206-31 octobre 1215), Paris, Imprimerie nationale (Chartes
et diplômes relatifs à l’histoire de France ; 7), 1966, nº 1108, p. 193-194.

Texte établi d’après a

Philippus, Dei gratia, Francorum rex. Noverint universi, presentes pariter et futuri, quod super contentione
sacramenti de societate mercature, que erat inter burgenses nostros Parisienses et burgenses Rothomagenses, pax
fuit composita inter eos, assensu utriusque partis, coram nobis apud Gisorcium in hunc modum : Si mercator
Parisiensis voluerit habere societatem mercature cum burgensi Rothomagensi, vel burgensis Rothomagensis
cum burgensi Parisiensi, sive serviens ejus pro ipso, si mercator voluerit habere sacramentum socii sui, quando
convenient, ipse vocabit duos probos homines mercatores, quales voluerit, ad sacramentum societatis mercature
capiendum, et ille a quo requiretur sacramentum tenetur facere sacramentum de societate mercature, scilicet
quod fidelem societatem faciet socio suo de mercatura illa. Dicti autem burgenses adinvicem creantaverunt quod
quicquid servientes eorum facient de societate mercature, stabile erit et firmum ; non tamen ideo remanebit quin
mercator teneatur ad faciendum sacramentum socio suo, sicut dictum est. Actum apud Gisorcium, anno Domini
millesimo ducentesimo nono, mense januarii.


